
                              РЕПУБЛИКА МАКЕДОНИЈА

                  МИНИСТЕРСТВО ЗА ВНАТРЕШНИ РАБОТИ

П Р Е Д Л О Г
НА ЗАКОН ЗА ИЗМЕНУВАЊЕ И ДОПОЛНУВАЊЕ  

НА ЗАКОНОТ ЗА ОРУЖЈЕТО 
Скопје, јули 2011 година

         В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за за оружјето (“Службен весник на Република Македонија” бр. 7/05, 47/06, 41/07, 86/08 и 72/10) се уредуваат условите за набавување, поседување, носење, чување, производство, поправање, онеспособување (деактивирање), промет, превоз и пренесување преку државната граница на оружје и муниција, како и определено е дека одредбите на овој закон нема да се применуваат на вооружувањето и воената опрема, како и на оружјето и муницијата наменети за потребите на Министерството за одбрана, Армијата на Република Македонија, Министерството за внатрешни работи, казнено-поправните установи и другите државни органи и правни лица утврдени со посебни прописи.

Одредбите од предметниот закон влегоа во сила на 08.02.2005 година.

Изменувања и дополнувања на законот се извршија во 2006 година, со што се одложи примената на овој закон од први јануари 2007 година.

Во текот на 2007 година се иницираа изменувања и дополнувања на Законот за оружје, како резултат на одредени укажувања и барања на невладиниот сектор, односно Национална асоцијација за оружје и Програмата на Обединетите нации за развој (УНДП). Со овие измени се изврши усогласување на казнените одредби на Законот за оружјето со Законот за прекршоците („Службен весник на Република Македонија“ број 62/2006).

  
Во процесот на имплементација на предметниот закон во 2008 година отворени беа дополнителни прашања околу практичната примена на законот, односно се наметна потреба за прецизирање и посоодветно нормативно обликување на соодветни одредби од истиот закон. Нормативните интервенции беа неопходни заради што е можно побрзо олеснување на правниот промет во предметната материја и вградување на современ европски елемент во уредување на односите во оваа сфера. Измените што се направија во 2008 година се дополнително мотивирани и од имплементацијата на Single Window проектот на Владата на Република Македонија, согласно кој за одредени обрасци утврдени во Законот за оружјето, се предвидува алтернативен, електронски начин на издавање. Заради целосна практична имплементација на пробните испукувања беше предвидено донесување на подзаконски акт за составот на комисиите на Министерството за внатрешни работи кои ги вршат пробните испукувања, за начинот на вршење на пробните испукувања, како и за чувањето на чаурите од оружјето од кое е извршено пробно испукување.         

Со изменувањата и дополнувањата на Законот за оружјето („Службен весник на Република Македонија“ број 42/07) беше предвидено дека дозволите за поседување и носење на оружје и дозволите за поседување на оружје издадени по досегашните прописи мора да се заменат најдоцна во рок од три години од денот на влегување во сила на овие изменувања и дополнувања, односно најдоцна до 13.04.2010 година. Врз основа на анализа на статистичките податоци со кои располага Министерството за внатрешни работи се утврди дека во периодот од три години прерeгистрирани се околу 5 % од регистрираното оружје, па затоа се изврши одложување на крајниот рок на замена на постојните дозволи за уште седум години. Заради надминување на правниот вакум во однос на обврската за замена на постојните дозволи со нови дозволи се донесоа изменувања и дополнувања на предметниот закон, што се објавени во „Службен весник на Република Македонија“ број 71/10.           

Министерството за внатрешни работи како орган на државната управа е надлежен, меѓу другото за преземање на мерки за целосно имплементирање на веќе донесените одредби, па врз основа на извршената анализа на практичното имплементирање на наведениот закон, утврди и други потребата од нивно допрецизирање, кои се направија со изменувања и дополнувања на Законот за оружјето што се објавени во „Службен весник на Република Македонија“ број 71/10. 
Со членот 17 од предметниот закон предвидено е дека против решението со кое се одбива барањето за издавање на одобрение за набавување на оружје, подносителот на барањето има право на жалба до надлежната комисија на Владата на Република Македонија, во рок од 15 дена од денот на приемот на решението. 

Наведената комисија постапува и по жалбите предвидени во овој закон во одредбите содржани во членовите 42, 43, 44 и 61.

  Со Законот за изменување на Законот за Владата на Република Македонија („Службен весник на Република Македонија“ број 51/11) се воведоа измени во поглед на начинот на решавање на управните постапки во втор степен за одделни управни области. 
Со членот 2 од наведените изменувања се предвиде дека започнатите постапки и постапките кои ќе се поведат пред комисиите на Владата на Република Македонија за решавање во управна постапка во втор степен за одделни управни работи до денот на влегувањето во сила на овој закон, ќе се завршат согласно со законите кои важеле до денот на започнувањето на примената на наведените изменувања на Законот за Владата на Република Македонија (01.09.2011 година).

Законите со кои е утврдено правото на жалба пред комисиите на Владата на Република Македонија за решавање во управна постапка во втор степен за одделни управни работи ќе се усогласат со одредбите на овој закон до денот на започнувањето со примената на овој закон, согласно членот 3 од наведените изменувања на Законот за Владата на Република Македонија.

Заради заокружување на процесот на реформа на начинот на одлучување во управни постапки во втор степен за одделни области, се донесе и Закон за основање на Државна комисија за одлучување во управна постапка и постапка од работен однос во втор степен („Службен весник на Република Македонија“ број 51/11). Со овој закон е востановена Државната комисија за одлучување во управна постапка и постапка од работен однос во втор степен,  како државен орган со својство на правно лице кој е самостоен во својата работа. Државната комисија има надлежност да решава по жалби против решенијата донесени во управна постапка во прв степен од страна на министерствота, другите органи на државната управа, организации утврдени со закон и други државни органи. Исто така, овој државен орган е надлежен да одлучува и за прашања од областа на работните односи во втор степен (кои не се во надлежност на Агенцијата за администрација), за прашања од областа на работните односи за државните службеници од Агенцијата за администрација.   
И со одредбите предвидени во наведениот закон утврдена е обврска за усогласување на законите во кои е утврдено право на жалба пред комисиите на Владата на Република Македонија со одредбите на законот со кој се воспоставува Државната комисија за одлучување во управна постапка и постапка од работен однос во втор степен.  

Заради усогласување на одредбите на Законот за оружјето со одредбите од Законот за Владата на Република Македонија („Службен весник на Република Македонија“ број 59/00, 12/03, 55/05, 37/06, 115/07, 19/08, 82/08, 10/10 и 51/11) и Закон за основање на Државна комисија за одлучување во управна постапка и постапка од работен однос во втор степен („Службен весник на Република Македонија“ број 51/11) се пристапува кон изменување на материјалниот закон, при што надлежната комисија на Владата на Република Македонија се заменува со Државна комисија за одлучување во управна постапка и постапка од работен однос во втор степен.  

Исто така, со предложените изменувања и дополнувања на предметниот закон се врши техничко-терминолошко усогласување на членот 66 од законот. Со овој член предвидено е дека припадниците на странски безбедносни органи го пренесуваат и носат огненото оружје во Република Македонија на начин предвиден со прописите за надзор над државната граница. Со влегувањето во сила на Законот за гранична контрола („Службен весник на Република Македонија“ број 171/10 престана да важи Законот за надзор над државната граница, на кој се упатуваше со наведениот член од материјалниот закон. Од наведените причини се пристапува кон изменувања на содржината на одредбата од наведениот член на законот.
Имајќи ги во предвид практичните проблеми со кои се соочува Министерството за внатрешни работи при примената на наведениот закон, особено при спроведувањето на прекршочните санкции, како и писмените укажувањата на Апалационита судови од Скопје, Гостивар, Штип и други судови, што се однесуваат на потребата во овој закон да се регулира постапката за порамнување пред поднесување на барање за прекршочна постапка се пристапува кон уредување на оваа проблематика. Со предложените изменувања и дополнувања детално се регулира постапката за порамнување.        

  II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предлогот на закон за изменување и дополнување на Законот за оружјето се заснова врз истите начела врз кои е заснован Законот за оружјето. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува финансиски импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложениот закон не се потребни дополнителни финансиски средства од Буџетот на Република Македонија.

                                                   ПРЕДЛОГ НА ЗАКОН ЗА 
                  ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОРУЖЈЕТО
  Член 1

Во Законот за оружјето (“Службен весник на Република Македонија” бр. 7/05, 47/06, 41/07, 86/08 и 72/10) во членот 17 зборовите: „надлежната комисија на Владата на Република Македонија“ се заменуваат со зборовите: „Државната комисија за одлучување во управна постапка и постапка од работен однос во втор степен“.   




Член 2

Во членот 66 зборовите: „надзор над државната граница“ се заменуваат со зборовите: „гранична контрола“.   




Член 3

По членот 83-в, се додава нов член 83-г, кој гласи:





„Член 83 -г  
За прекршоците утврдени со овој закон, надлежниот орган на сторителот на прекршокот му предлага постапка за порамнување пред да поднесе барање за поведување на прекршочна постапка.

Ако сторителот на прекршокот е согласен со поведување на постапка за порамнување надлежниот орган составува записник во кој се забележуваат битните елементи на дејствието од кое произлегува правното обележје на прекршокот, времето, местото и начинот на сторување на прекршокот, описот на дејствието и лицата затекнати на самото место.

Во постапката за порамнување на сторителот на прекршокот му се издава платен налог.

Висината на износот во платниот налог изнесува половина од максималниот утврден износ на глоба за прекршоците утврдени во овој закон.

Доколку сторителот на прекршокот го прими платниот налог, должен е истиот да го потпише. Примањето на платниот налог од сторителот на прекршокот се забележува во записникот.

Ако сторител на прекршок е правно лице, записникот и платниот налог го потпишува одговорното лице во правното лице.   
Ако сторителот на прекршокот не е согласен со поведување на постапка за порамнување, надлежниот орган поднесува барање за поведување на прекршочна постапка пред надлежен суд за водење на прекршочна постапка.

Надлежниот орган води евиденција за покренатите постапки за порамнување и за нивниот исход.

Во евиденцијата од ставот 8 на овој член се собираат, обработуваат и чуваат следниве лични податоци:  име и презиме на сторителот на прекршокот, датум и место на раѓање, живеалиште односно престојувалиште, вид на прекршокот, број на платниот налог кој му се издава и исходот од постапката.

Евиденцијата од ставот 8 на овој член и личните податоци од ставот 9 на овој член се обработуваат и водат согласно прописите за заштита на личните податоци. 

Личните податоци од ставот 9 на овој член се чуваат пет години од денот на внесувањето во евиденцијата.“





Член 4 
Овој закон влегува во сила осмиот ден од денот на објавувањето во „Службен весник на Република Македонија“, а одредбата од членот 1 од овој закон ќе отпочне да се применува со отпочнување на примената на Законот за основање на Државна комисија за одлучување во управна постапка и постапка од работен однос во втор степен.  
О Б Р А З Л О Ж Е Н И Е
I.   ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Со Предлогот на закон за изменување и дополнување на Законот за оружјето  се врши усогласување на одредбите од Законот за оружјето со одредбите содржани во Законот за Владата на Република Македонија („Службен весник на Република Македонија“ број 59/00, 12/03, 55/05, 37/06, 115/07, 19/08, 82/08, 10/10 и 51/11) и Закон за основање на Државна комисија за одлучување во управна постапка и постапка од работен однос во втор степен („Службен весник на Република Македонија“ број 51/11), односно надлежната комисија на Владата на Република Македонија се заменува со Државна комисија за одлучување во управна постапка и постапка од работен однос во втор степен.  
Со членот 17 од предметниот закон предвидено е дека против решението со кое се одбива барањето за издавање на одобрение за набавување на оружје, подносителот на барањето има право на жалба до надлежната комисија на Владата на Република Македонија, во рок од 15 дена од денот на приемот на решението. 

Наведената комисија постапува и по жалбите предвидени во овој закон во одредбите содржани во членовите 42, 43, 44 и 61.

Заради усогласување на одредбите на Законот за оружјето со одредбите од Законот за Владата на Република Македонија и Закон за основање на Државна комисија за одлучување во управна постапка и постапка од работен однос во втор степен се пристапува кон изменување и дополнување на материјалниот закон, при што надлежната комисија на Владата на Република Македонија се заменува со Државна комисија за одлучување во управна постапка и постапка од работен однос во втор степен.  

Исто така, со предложените изменувања и дополнувања на предметниот закон се врши техничко-терминолошко усогласување на членот 66 од законот. Со овој член предвидено е дека припадниците на странски безбедносни органи го пренесуваат и носат огненото оружје во Република Македонија на начин предвиден со прописите за надзор над државната граница. Со влегувањето во сила на Законот за гранична контрола („Службен весник на Република Македонија“ број 171/10) престана да важи Законот за надзор над државната граница, на кој се упатуваше со наведениот член од материјалниот закон. Од наведените причини се пристапува кон изменувања на содржината на одредбата од наведениот член на законот.

Имајќи ги во предвид практичните проблеми со кои се соочува Министерството за внатрешни работи при примената на наведениот закон, особено при спроведувањето на прекршочните санкции, како и писмените укажувањата на Апалационита судови од Скопје, Гостивар, Штип и други судови, што се однесуваат на потребата во овој закон да се регулира постапката за порамнување пред поднесување на барање за прекршочна постапка се пристапува кон уредување на оваа проблематика. Со предложените изменувања и дополнувања детално се регулира постапката за порамнување.       
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНАТА ОДРЕДБА

Решенијата содржани во предложените изменувања и дополнувања имаат за цел меѓусебна усогласеност на одредбите содржани во Законот за оружјето со одредбите содржани во Законот за Владата на Република Македонија и Закон за основање на Државна комисија за одлучување во управна постапка и постапка од работен однос во втор степен.  
III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Со усвојување на предложеното решение ќе се постигне дополнително прецизирање на одредбата од Законот за оружјето, односно создавање на нормативни предуслови за целосно практично реализирање на постојните законски одредби од Законот за Владата на Република Македонија и Закон за основање на Државна комисија за одлучување во управна постапка и постапка од работен однос во втор степен.  

Исто така, како последица на наведените изменувања и дополнувања ќе се отстранат одредени непрецизности во постојниот законски текст.

Со донесување на предложените изменувања и дополнувања на законот во делот на постапката за порамнувања се очекува надминување на практичните проблеми со кои се соочува Министерството за внатрешни работи како надлежен орган, а во насока на ефектуирање на барањето за поведување на прекршочна постапка.    

IV. ТЕЗИ НА ПОДЗАКОНСКИ АКТИ КОИ ПРОИЗЛЕГУВААТ ОД ЗАКОНОТ

Со донесувањето на Законот за изменување и дополнување на Законот за оружјето не се создава потреба од донесување на нови подзаконски акти.   

И З В О Д

НА ОДРЕДБИ ОД ЗАКОНОТ ЗА ОРУЖЈЕТО ШТО СЕ МЕНУВААТ СО ПРЕДЛОГОТ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА 
                                              ЗАКОНОТ ЗА ОРУЖЈЕТО
                                                    Член 17
Против решението со кое се одбива барањето за издавање на одобрение за набавување на оружје, подносителот на барањето има право на жалба до надлежната комисија на Владата на Република Македонија (во натамошниот текст: комисија), во рок од 15 дена од денот на приемот на решението. 





Член 66
Припадниците на странски безбедносни органи го пренесуваат и носат огненото оружје во Република Македонија на начин предвиден со прописите за надзор над државната граница.
